                   Өзлексез  педагогик  белем  бирү  институты
«Рус телле балаларга татар теле һәм әдәбият укытуның педагогик, 
психологик нигезләре» дигән квалификация күтәрү курсларының 
чыгарылыш эше.
                                                                         (Дәрес челтәрен модельләштерү)
Эшне башкарды:

    Шәйхетдинова Галия Габдрәзи кызы

2 нче квалификацион категорияле укытучы, 45 нче мәктәп.

Яр Чаллы, 2012ел.
                                          Ашханәдә.

         Безнең мәктәптә ашханә бар. Без көндезге ашны ашханәдә 

ашыйбыз. Безгә ашханә ошый. Пешекче апалар бик тәмле пешерәләр.

         Меню төрле-төрле була. Безгә кәбестә ашы да, токмачлы аш та 

пешерәләр.

         Ә дөге, карабодай, солы боткалары белән котлетлар бигрәк тәмле була.

         Аннан соң без баллы чәй, алма компоты, кесәл эчәбез. Без пешекче 

апаларга рәхмәт әйтәбез.

«Безнең ашханә» дигән хикәя төзергә.


	Хикәя төзү теләк буенча


                                                     I дәрес
                               Тема: «Ашханәдә» текстындагы лексик материал.

                       Максат:1. а).яңа лексика белән таныштыру:дөге, карабодай, солы, токмач, пешекче;
                                        б).укучыларның сүзләрне дөрес әйтүләренә ирешү.

                                     2.Чагыштырып һәм аерып ала белү күнекмәләрен ныгыту.

                                     3.Өлкәннәр хезмәтенә ихтирамлылык һәм бу хезмәттә үз ролеңне күрә белүне  тәрбияләү. 

                        Җиһазлау:дәреслек, 24-25 битләр, рәсемнәр,  «Рус телендә сөйләшүче  балаларга татар теле укыту», 3 класс өчен методик кулланма, №2, 10 бит.

                                                       Дәрес барышы:

                I.Оештыру өлеше:
    1.Исәнләшү.

    2.Дежур укучы белән әңгәмә.

               II.Лексик материалны презентацияләү:

    1.Актуальләштерү.

    2.Семантизация: «күрсәтү материаллары аша, сүзләр тактада язылган)

        Дөге – [дөгө],  солы -  [соло]    токмач – [токмач]      пешекче – [пэшэкчэ]   
    3.Сүзләрне транскрипция белән сүзлеккә язу.

    4.Яңа лексиканың әйтелеше өстендә эш:

1).Укытучы сүзләрне русча әйтә, укучылар хор белән татарча укыйлар.

     Аудирование:

2).А сейчас прослушайте и укажите слова, в которых есть звук [о]:
дөге, ботка, карабодай, токмач, солы, пешекче, ашханә, аш.

3).Сүзләрне дөрес укы. №1,  24 бит, дәреслек.

      Аудирование:

4).Сезгә аңлашылмаган сүзләр һәм сүзтезмәләр чыкса, әкрен генә кул чабыгыз:

Аш, карабодай, токмачлы аш, дөге боткасы, кәбестә, карабодай боткасы, кәбестә ашы.

5). Исеңдә калдыр! – уку, дәреслек, 24 бит.

       Аудирование:
6).А теперь прослушайте и укажите, что изменено во втором предложении каждой пары?
(10 бит, №2,  3 нче класс өчен методик кулланма).

  5.Физкультминут.(яңа лексиканы кертеп).

  6.Яңа лексиканың язылышы өстендә эш:

1).Төшеп калган хәрефләрне куеп язу:  

     к...бестә  аш...  ,  т ... кмачлы аш,  б ... тка,  дөг...   б ... ткасы,  караб ... дай  б ... ткасы, 

пеш ...  кче

2).Хәтердә калган буенча языгыз.(письмо с однократного предъявления)
         Бу ашханә. Анда пешекче апалар эшли. Алар бик тәмле пешерәләр. Мин токмачлы аш яратам. Карабодай боткасы да бик  тәмле.

(Ә хәзер тактадан карап тикшерегез. Кем ничәлегә язды?)

              III.Яңа лексиканы сөйләмдә куллануны ныгыту.

1).Җөмләләрне җәенкеләндереп уку.(дәреслек, 25 бит, №3)

2).Спроси у друга: (дәреслек, 26 бит, №6)

3).Тактада язылган мини тексттан яңа лексика кергән җөмләләрне табып уку.

              IV.Йомгаклау.

1.Ә хәзер менә бу рәсемнәр буенча җөмләләр төзибез: (ашханә рәсеме, пешекчеләр , өстәлләрдә аш, ботка һәм чәй рәсемнәре)
2).Өй эше: сүзлекләргә язылган яңа лексиканы өйрәнергә, алар белән 2-3 сүзтезмә төзергә.

                                              2 нче дәрес
 Тема: «Ашханәдә» тексты.

Максат: 1. а).»Ашханәдә: тексты белән таныштыру;

                  б).алдагы дәрестә өйрәнелгән лексик, грамматик  материалны ныгыту;           
              2. Текст өстендә эш күнегүләрен үтәү;

Дәрес тибы: ЛГКК.

Җиһазлау: дәреслек,25-26 битләр, рәсемнәр.

                                  Дәрес барышы:

I.Оештыру өлеше: 1.Исәнләшү;

                                2.Дежур укучылар белән әңгәмә.

II.Өй эшен тикшерү: 1.Өйрәнелгән лексиканы кабатлау: укытучы русча әйтә, укучылар татарчасын әйтәләр. 

                                     2.Сүзтезмәләрне укыйлар.        
III. 1.Аудирование күнегүләре:

Спроси у друга:

-есть ли у них в школе столовая;

-кушает ли он в столовой;

-какие каши он любит;

-вкусно ли варят суп в столовой;

-сколько поваров работает в школе?

2. Текст белән танышу: уку, (дәреслек,  25 бит,  башта укытучы укый, аннары укучылар укыйлар, пышылдап һәм кычкырып).

3.Сүзлек өстендә эш: а).тексттан алдагы дәрестә өйрәнелгән лексиканы табу (лексика транскрипция белән тактада язылган булырга тиеш).

                                     б).алар белән сүзтезмәләр төзү.

4. Текст өстендә эш күнегүләре:
а).Җөмләләрне «Ашханәдә»тексты тәртибендә урнаштыру (дәреслек, №1 күнегү, 26 бит).

б). Укылган тексттан тактада язылган җөмләләргә охшаш җөмләләрне табыгыз. (Җөмләләр тактада язылган була): 

        Дөге, карабодай, солы боткалары белән котлетлар бик тәмле була. 
        Безгә кәбестә ашы да, токмачлы аш та пешерәләр.
        Без пешекче апаларга зур рәхмәт әйтәбез.

        Безгә ашхәнә бик ошый.

в). Бирелгән планга туры килгән җөмләләрне тексттан табыгыз.

                   План.

 1.Безнең ашханә.

 2.Меню төрле-төрле була.

 3.Боткалар бик тәмле.

 4.Без пешекче апаларга рәхмәт әйтәбез.
г). Ә хәзер дөрес тәрҗемәне табыгыз: (тактада язылган)

пешерә                                           щи

пешекче                                         овсяная каша       

ашханә                                           гречневая каша

солы боткасы                                суп-лапша

карабодай боткасы                       столовая

токмачлы аш                                 варит

дөге боткасы                                 повар

кәбестә ашы                                  рисовая каша

 Физкультминут.
д).Кайсы раслау дөрес?

1). -Безгә ашханә ошамый.                                                 2).  –Безнең мәктәптә ашханә юк.

     -Безгә ашханә ошый.                                                            –Безнең мәктәптә ашханә бар
3). –Безгә чөгендер ашы пешерәләр.                                  4).–Меню төрле-төрле була.
     -Безгә токмачлы аш та, кәбестә ашы да пешерәләр.        –Ашханәдә меню юк.
е). Рәсемгә туры килгән җөмләләрне тексттан табып укыгыз. (ашханә, аш, ботка, чәй, пешекчеләр рәсемнәре).

ж). Җөмләләрне киңәйтеп язу: (дәреслек, 25 бит, №3).

Җөмләләр: Ашханәдә ашыйм. Пешекче пешерә.

IV.Йомгаклау: 

1.Рәсемнәр буенча җөмләләр төзү.

V.Өй эше:1.Текстны сәнгатьле укырга, (25 бит);
                 2.Текстка сораулар төзеп кара.

                                                    3 нче дәрес

            Тема:»Ашханәдә» тексты буенча диалогик-монологик сөйләмгә чыгу.

Максат:  1.»Ашханәдә» тексты буенча балаларның  сөйләмгә чыгуларына ирешү.

                2.Аралашучанлыкны үстерү, логик фикер йөртергә өйрәтү.

                3.Үз-үзеңне әдәпле тота белүне тәрбияләү.

Дәрес тибы: Диалогик-монологик сөйләмгә чыгу.

Җиһазлау: дәреслек, рәсемнәр.

                                  Дәрес барышы:

I.Оештыру өлеше:
         1.Исәнләшү.

         2.Дежур укучы белән әңгәмә.

II.Өй эшен тикшерү:

1.Укучылар өйдә язып килгән сорауларын укыйлар, сорауларга җавапны тексттан табалар.

III. Аудирование күнегүләре:

           1.Прослушайте и скажите, какое слово добавлено?

  а).Тәмле ботка. Тәмле карабодай боткасы.

  б). Мин аш ашыйм.  Мин кәбестә ашы ашыйм.

  в). Пешекче пешерә.  Пешекче токмачлы аш пешерә.

  г).  Без көндезге ашны ашыйбыз.  Без көндезге ашны ашханәдә ашыйбыз.

           2.Диалогны тыңлагыз, сорауларга җавап бирегез:

-Саша, сиңа кәбестә ашы ошыймы?

-Юк, ошамый.

-Ни  өчен?

-Мин кәбестә яратмыйм.

-Ә нинди аш яратасың?

-Токмачлы аш.

     Сораулар:  1).Саша нинди аш яратмый?
                        2).Ни өчен?

                        3).Ә ул нинди аш ярата?

               2.Ситуатив күнегүләр:

     Спроси у друга:

-Большая ли у них в школе столовая?

-Кто обедает в столовой?

-Вкусно ли варят кашу в столовой?

-Какие супы он любит?

-Кто вкусно готовит?
                3.Төшеп калган репликаларны өстәп укыгыз: (25 бит, №5, дәреслек)

                 4.Бирелгән сүзләргә һэм сүзтезмәләргә нинди? соравына җавап бирүче сүзләр өстәп языгыз.

...  кәбестә ашы,  ...  дөге боткасы,  ... чәй,  ... карабодай боткасы

                5.Физкультминут.

                6.Схема буенча диалог төзү:

    -сорау

    -җавап

    -киңәш  (совет)

    -килешү  (соглашение)   (схеманы тактада язарга)   

               7.Төзелгән диалогларны тыңлау, балаларның  сөйләменә бәя бирү.
(сүзләрне дөрес әйтте, дөрес әйтмәде)
 IV.Йомгаклау:

-Укучылар, сез нинди ашлар яратасыз?

-Безнең ашханәдә нинди ашлар, боткалар пешерәләр?

-Безнең мәктәптәге ашханә турында нәрсәләр әйтә аласыз?

(кечкенә хикәя төзү).
V. Өй эше:  1. «Ашханәдә» текстын кыскача сөйли белергә.

                    2. «Безнең ашханә» дигән кечкенә күләмле хикәя төзеп кара.(теләк буенча)
